
ՀԻՄՆԱՎՈՐՈՒՄ

 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ  ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի №2111-Ն ՈՐՈՇՄԱՆ              ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ          ՀԱՆՐԱՊԵՏՈՒԹՅԱՆ ԿԵՆՏՐՈՆԱԿԱՆ ԸՆՏՐԱԿԱՆ ՀԱՆՁՆԱԺՈՂՈՎԻՆ ԳՈՒՄԱՐ
ՀԱՏԿԱՑՆԵԼՈՒ ՄԱՍԻՆ  ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. Ընթացիկ իրավիճակը և նախագծի ընդունման անհրաժեշտությունը.
«Հայաստանի Հանրապետության ընտրական օրենսգիրք» Հայաստանի Հանրապետության սահմանադրական օրենքի (այսուհետ՝ Ընտրական օրենսգիրք) 122-րդ հոդվածի 1-3-րդ մասերի համաձայն՝ 
«1. Համայնքի ղեկավարի արտահերթ ընտրությունն անցկացվում է սույն օրենսգրքի 120-րդ հոդվածի 1-ին մասով սահմանված օրերից այն օրը, որ պահպանվեն ընտրությունների կազմակերպման և անցկացման համար սույն հոդվածով սահմանված ժամկետները:
2. Համայնքի ղեկավարի արտահերթ ընտրությունը նշանակվում է Հայաստանի Հանրապետության կառավարության որոշմամբ:
3. Համայնքի ավագանու անդամների ընդհանուր թիվը կիսով չափ նվազելու դեպքում արտահերթ ընտրությունը նշանակվում է Հայաստանի Հանրապետության կառավարության որոշմամբ սույն հոդվածի 1-ին մասով սահմանված կարգով և ժամկետներում:»։
Ընտրական օրենսգրքի 120-րդ հոդվածի 1-ին մասի համաձայն՝ «1. Համայնքի ղեկավարի և ավագանու անդամի հերթական ընտրություններ կարող են անցկացվել տարին մինչև չորս անգամ: Համայնքի ղեկավարի և ավագանու անդամի հերթական ընտրությունների քվեարկության օրերը յուրաքանչյուր տարվա համար սահմանում է Կենտրոնական ընտրական հանձնաժողովը:»։
Ղեկավարվելով Ընտրական օրենսգրքի 120-րդ հոդվածի 1-ին մասով՝ Կենտրոնական ընտրական հանձնաժողովն իր 2022 թվականի նոյեմբերի 11-ի «2023 թվականի տեղական ինքնակառավարման մարմինների հերթական ընտրությունների քվեարկության օրեր սահմանելու մասին» N 87-Ա որոշմամբ որպես 2023 թվականի տեղական ինքնակառավարման մարմինների հերթական ընտրությունների քվեարկության օրեր սահմանել է 2023 թվականի մարտի 26-ը, 2023 թվականի հունիսի 11-ը, 2023 թվականի հոկտեմբերի 29-ը։
Հաշվի առնելով Հայաստանի Հանրապետության կառավարության 2022 թվականի դեկտեմբերի 8-ի «Հայաստանի Հանրապետության Շիրակի մարզի Անի համայնքի ավագանու լիազորությունները վաղաժամկետ դադարեցնելու և ավագանու արտահերթ ընտրություններ նշանակելու մասին» թիվ 1903-Ն որոշումն ու Հայաստանի Հանրապետության կառավարության 2022 թվականի դեկտեմբերի 29-ի «Հայաստանի Հանրապետության Սյունիքի մարզի Սիսիան համայնքի ավագանու լիազորությունները վաղաժամկետ դադարեցնելու և ավագանու արտահերթ ընտրություններ նշանակելու մասին» թիվ 2093-Ն որոշումը և ղեկավարվելով «Հայաստանի Հանրապետության ընտրական օրենսգիրք» Հայաստանի Հանրապետության սահմանադրական օրենքի 128-րդ հոդվածի 4-րդ մասով, Հայաստանի Հանրապետության կենտրոնական ընտրական հանձնաժողովի 2022 թվականի նոյեմբերի 11-ի «2023 թվականի տեղական ինքնակառավարման մարմինների հերթական ընտրությունների քվեարկության օրեր սահմանելու մասին» N 87-Ա որոշմամբ` Հայաստանի Հանրապետության կենտրոնական ընտրական հանձնաժողովն իր 2022 թվականի դեկտեմբերի 16-ի N 98-Ա և 2023 թվականի հունվարի 4-ի N 1-Ա որոշումներով Հայաստանի Հանրապետության Շիրակի մարզի Անի և Սյունիքի մարզի Սիսիան համայնքների ավագանու ընտրությունների անցկացման օր է նշանակել 2023 թվականի մարտի 26-ը: Հաշվի առնելով, որ 2023 թվականի մարտի 26-ի համար տեղական ինքնակառավարման մարմինների հերթական ընտրություններ նախատեսված չեն եղել, ուստի, 2023 թվականի բյուջետային ֆինանսավորման հայտի մեջ 2023 թվականի մարտի 26-ին տեղական ինքնակառավարման մարմինների ընտրութուններ անցկացնելու համար ֆինանսավորում չի պահանջվել։ Անհրաժեշտություն է առաջացել ապահովելու Շիրակի մարզի Անի և Սյունիքի մարզի Սիսիան համայնքների ավագանու 2023 թվականի մարտի 26-ին կայանալիք արտահերթ ընտրութունների ֆինանսավորումը։
[bookmark: _GoBack]    Միաժամանակ, հարկ ենք համարում նշել, որ Կենտրոնական ընտրական հանձնաժողովի կողմից Ընտրական օրենսգրքով նախատեսված գործառույթների ապահովման և միջոցառումների պատշաճ կազմակերպման նպատակով՝ ընտրությունների հրապարակայնության, ընտրական գործընթացների վերաբերյալ տեղեկատվության մատչելիության ապահովման տեսանկյունից Հանձնաժողովի համացանցային կայքը բարելավելու համար առաջացել է լրացուցիչ մասնագիտական ծառայությունների անհրաժեշտություն, որոնց իրականացումը Կենտրոնական ընտրական հանձնաժողովում առկա ռեսուրսներով հնարավոր չէ։ Անհրաժեշտություն է առաջացել հրավիրելու  երկու պայմանագրային Տեղեկատվական Տեխնոլոգիաների  ոլորտի  մասնագետներ։  Այդ նպատակով, ներկայացվում է   անհրաժեշտ  ֆինանսավորման չափը։
2. Առաջարկվող կարգավորման բնույթը.
Ներկայացված նախագծով առաջարկվում է ՀՀ կառավարության պահուստային ֆոնդից՝
- ՀՀ կենտրոնական ընտրական հանձնաժողովին 1096 ծրագրի  11003 միջոցառումով տրամադրել ֆինանսական միջոցներ՝ Շիրակի մարզի Անի և Սյունիքի մարզի Սիսիան համայնքների ավագանու 2023 թվականի մարտի 26-ի արտահերթ ընտրությունների կազմակերպման և անցկացման ծախսերի  համար անհրաժեշտ  133,949.0 հազ․ դրամ գումար։
- ՀՀ ոստիկանությանը 1096 ծրագրի  11003 միջոցառումով տրամադրել ֆինանսական միջոցներ՝ Շիրակի մարզի Անի և Սյունիքի մարզի Սիսիան համայնքների ավագանու 2023 թվականի մարտի 26-ի արտահերթ ընտրությունների կազմակերպման և անցկացման ծախսերի  համար անհրաժեշտ  12,968.2 հազ․ դրամ գումար։  «Հայփոստ» ՓԲԸ-ի  կողմից նշված ընտրությունների համար իրականացվող քվեարկության օրվա, տեղի և ժամանակի մասին ընտրողներին հանձնվող ծանուցագրերի պատրաստման, տպագրման և առաքման համար ծախսերը, ըստ նորմատիվների կազմում են՝ 12,816.54 հազ․ դրամ  (38838 ընտրող x  330 դրամ), ՀՀ ոստիկանությանը ԱՎ վարչության կողմից ընտրողների ցուցակների  տպագրման ծախսերը՝  151,47 հազ․ դրամ  (38838 ընտրող x  3,9 դրամ)։ 
- Կենտրոնական ընտրական հանձնաժողովին 1096 ծրագրի  11001 միջոցառումով տրամադրել ֆինանսական միջոցներ՝ երեք պայմանագրային Տեղեկատվական Տեխնոլոգիաների  ոլորտի մասնագետներ հրավիրելու համար անհրաժեշտ  10,440.0 հազ․ դրամ գումար (580․00հա․դրամ x 2 մասնագետ  x 9ամիս)։ 

3. Ակնկալվող արդյունքը.
Նախագծերի ընդունմամբ, նախ, ընտրական հանձնաժողովների համակարգը՝ Կենտրոնական ընտրական հանձնաժողովի գլխավորությամբ կապահովի Շիրակի մարզի Անի և Սյունիքի մարզի Սիսիան համայնքների ավագանու 2023 թվականի մարտի 26-ի արտահերթ ընտրությունների պատշաճ կազմակերպումն ու անցկացումը, ինչպես նաև կապահովի Կենտրոնական ընտրական հանձնաժողովի համացանցային կայքին վերաբերվող Ընտրական օրենսգրքի պահանջների կատարումը։
4․ Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները.
 «Հայաստանի Հանրապետության 2023 թվականի պետական բյուջեում փոփոխություն, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու, Հայաստանի Հանրապետության կենտրոնական ընտրական հանձնաժողովին գումար հատկացնելու մասին» Հայաստանի Հանրապետության կառավարության որոշման նախագծի ընդունմամբ ՀՀ պետական բյուջեի  եկամուտներում և ծախսերում փոփոխություններ չեն առաջանում:
5. Ակտի նորմատիվ բնույթի հիմնավորվածությունը.
Ներկայացվող նախագծով փոփոխություններ են նախատեսվում Հայաստանի Հանրապետության կառավարության մի շարք նորմատիվ իրավական ակտերում, ուստի «Նորմատիվ իրավական ակտերի մասին» ՀՀ օրենքի 34-րդ հոդվածի 2-րդ մասի համաձայն՝ նորմատիվ իրավական ակտում փոփոխություն կարող է կատարվել միայն նույն տեսակի և բնույթի նորմատիվ իրավական ակտով: 
6. Կապը ռազմավարական փաստաթղթերի հետ.
     
       Որոշման նախագիծը բխում է Կառավարության  2021 թվականի  օգոստոսի 18-ի  N 1363-Ա որոշմամբ հաստատված  Կառավարության   2021-2026թթ. ծրագրի 5-րդ գլխի 5.1.  կետից՝ «Ընտրական իրավունք. ինստիտուցոնալ ժողովրդավարություն»։

7. Նախագծի մշակման գործընթացում ներգրաված ինստիտուտները և անձինք.
     Նախագիծը մշակել  է ՀՀ կենտրոնական ընտրական հանձնաժողովը։
                                                                              

                                                                             ՀՀ կենտրոնական ընտրական հանփնաժողով
	

























